
Abstrak 

Aplikasi Mudah Alih Sistem Kawalan Pesakit Diabetes: MyDiabetes merupakan sebuah sistem 

yang berfungsi untuk mengawal keadaan pesakit yang mengalami masalah diabetes di mana 

seramai 3.9 juta orang yang berumur 18 tahun ke atas menghidapi diabetes pada tahun 2019. 

Masalah diabetes ini boleh membawa ke arah yang lebih merbahaya kepada pesakit jika pesakit 

tersebut tidak memantau keadaan mereka secara kerap yang boleh menyebabkan maut. 

Sesetengah orang susah untuk mengawal dan memantau keadaan diabetes mereka kerana 

mengalami kesukaran untuk berjumpa dengan doktor atas faktor kenderaan, jarak ataupun 

wang. Oleh itu, aplikasi ini dibangunkan bertujuan untuk membantu mereka mengawal 

keadaan diabetes mereka. Pesakit boleh memantau keadaan mereka dengan memasukkan 

data paras gula darah, mendapatkan informasi berkaitan diabetes, kalkulator BMI serta 

cabaran disediakan untuk pesakit diabetes. Oleh itu, sistem ini akan menunjukkan graf 

berkaitan paras gula darah pesakit, mengetahui kadar insulin yang perlu diambil serta mendapat 

laporan tentang keadaan diabetes pesakit secara harian, mingguan serta bulanan yang boleh 

dikongsikan kepada doktor. Aplikasi yang wujud ketika ini tidak memiliki tempat untuk 

melakukan janji temu antara pesakit dengan doktor. Oleh itu, aplikasi ini akan mewujudkan 

ciri tersebut agar memudahkan para pesakit untuk melakukan janji temu. Perisian pembangun 

utama yang digunakan bagi membangunkan aplikasi ini ialah Android Studio dan akan 

menggunakan Bahasa Melayu. Model Kitar Hayat Linear-Berjujukan (Waterfall Model) akan 

digunakan kerana bersesuaian dengan projek yang kecil serta senang untuk difahami. 

 

Pengenalan 

Dalam tempoh masa yang lama, fizikal dan psikologi kepada penjaga boleh mengalami tekanan 

ketika penjagaan pesakit kronik di rumah. Oleh itu, kualiti penjagaan pesakit kronik, termasuk 

pesakit Diabetes boleh terjejas. Melalui kempen Hari Diabetes Sedunia 2018-2019 oleh 

Cop
yri

gh
t@

FTSM 

    
    

  U
KM



PTA-FTSM-2023-A182328 
 

International Diabetes Federation telah memfokuskan tema kempen ke arah kesedaran kesan 

diabetes terhadap keluarga dan keperluan untuk memperkasakan ahli keluarga dalam 

pengurusan, penjagaan, pencegahan serta pendidikan diabetes. Berdasarkan data yang 

dikumpulkan oleh Kementerian Kesihatan Malaysia, kira-kira seramai 3.6 juta rakyat Malaysia 

yang menghidap diabetes mellitus ini. Bukan sahaja Malaysia berada di tangga utama di carta 

Asia Tenggara, tetapi juga salah sebuah negara yang memiliki jumlah pesakit diabetes tertinggi 

di seluruh dunia. Perkara ini sungguh membimbangkan kerana bilangan pesakit boleh 

mencecah seramai 7 juta orang pada tahun 2025 jika tidak dibendung. 

Aplikasi mudah alih Sistem Kawalan Pesakit Diabetes: MyDiabetes ini dibangun dalam 

usaha untuk memastikan pesakit yang menghidapi diabetes dapat menekankan peranan 

keluarga dalam pencegahan dan kawalan diabetes untuk ke arah hidup yang lebih sihat dan 

sejahtera. MyDiabetes, merupakan satu aplikasi yang dapat menyumbang manfaat dalam 

membantu pesakit diabetes khususnya dari segi pemantauan kesihatan mereka.  

Sesetengah pesakit yang menghidapi diabetes mengalami kesukaran untuk berjumpa 

dengan pakar atau doktor atas sebab pengangkutan, jarak yang jauh serta kesukaran untuk 

berhubung dengan pakar dengan bilangan pesakit diabetes yang ramai sehingga mencecah 

jutaan. Persoalannya adakah pesakit diabetes ini boleh memantau keadaan mereka sendiri? 

Apakah strategi yang sesuai digunakan untuk memastikan pesakit diabetes dapat dipantau 

dengan betul tanpa bantuan doktor atau pakar sepanjang masa? Apakah elemen yang 

diperlukan untuk memastikan semua masalah yang dihadapi pesakit diabetes dapat dicegah? 

Secara ringkas, apakah masalahnya: 

• Pesakit diabetes tidak tahu bagaimana untuk mengawal diabetes. 

Aplikasi mudah alih sistem kawalan pesakit diabetes: MyDiabetes dapat membantu 

memudahkan pesakit yang menghidapi diabetes untuk mengawal dan memantau keadaan 

mereka sendiri. Oleh itu, mereka dapat menjimatkan wang dan tidak perlu bersusah payah 

untuk keluar ke rumah dengan adanya aplikasi di tangan sendiri. Para pesakit akan lebih tertarik 

jika para doktor mengesyorkan aplikasi ini untuk urusan pemantauan diabetes dengan lebih 

mudah. 

Cop
yri

gh
t@

FTSM 

    
    

  U
KM



PTA-FTSM-2023-A182328 
 

 Konsep aplikasi mudah alih ini ialah mengumpul data tentang pesakit serta membantu 

mereka dalam beberapa aspek kesihatan seperti membantu mengamalkan pemakanan 

seimbang, mengamalkan gaya hidup sihat, memeriksa indeks jisim badan (BMI), tekanan darah 

dan paras gula darah. Sebagai contoh, jika pengguna ingin merekodkan paras gula darah dalam 

masa sebulan, pengguna tersebut perlulah mengambil data menggunakan Glukometer iaitu alat 

untuk mengetahui paras gula darah. Selepas itu, data yang dikeluarkan oleh alat tersebut 

perlulah di masukkan ke dalam aplikasi untuk direkodkan dan boleh dikongsikan bersama 

doktor atau pakar. 

Objektif utama projek ini adalah untuk membina aplikasi mudah alih kawalan pesakit 

diabetes yang mempunyai beberapa komponen iaitu: 

1. Maklumat tentang penyakit diabetes dan cara pengawalannya. 

 

2. Menyediakan kemudahan untuk pesakit merekodkan data tentang kesihatan diabetes 

harian mereka. 

Aplikasi ini memfokuskan tentang sistem kawalan pesakit diabetes bagi memudahkan 

mereka yang mengalami penyakit diabetes memantau kesihatan diabetes mereka dengan 

mudah. Aplikasi ini berbentuk mudah alih dan memilih sistem operasi Android sebagai 

platform. Aplikasi ini juga menggunakan perisian Android Studio untuk membina aplikasi ini 

dengan mewujudkan antara muka pengguna agar pesakit senang untuk memahami cara untuk 

menggunakan aplikasi tersebut. Bahasa yang digunakan untuk aplikasi ini ialah Bahasa 

Melayu. Aplikasi ini memfokuskan untuk membantu pesakit mengira indeks jisim berat (BMI), 

mengajarkan cara mengamalkan gaya hidup sihat dan merekodkan data tentang paras gula 

darah. Data seperti kadar insulin yang perlu diambil tidak akan disertakan dalam aplikasi ini. 

Terdapat kekangan yang menghalang pelaksanaan projek ini antaranya kerahsiaan data 

pesakit yang menggunakan aplikasi ini. Aplikasi ini hanya menyimpan data di Firestore yang 

tidak menjamin keselamatan yang tinggi serta perlindungan yang kurang ketat. Oleh itu, data 

pesakit boleh dicerobohi dengan mudah dan menyebabkan aplikasi ini tidak akan digunakan 

serta dipandang rendah oleh orang lain.  

Metodologi Kajian 

Proses pembangunan khusus yang akan digunakan untuk menghasilkan projek ini ialah Model 

Kitar Hayat Linear-Berjujukan (Waterfall Model). Model ini dipilih kerana bersesuaian dengan 

projek yang kecil serta senang untuk difahami. 

 

Rajah 1.1 Fasa Model Kitar Hayat Linear-Berjujukan yang digunakan pada aplikasi 

MyDiabetes 

Pada fasa analisis, kajian untuk memperoleh informasi dan gambaran awal keperluan 

bagi membangunkan aplikasi mudah alih ini dijalankan. Kajian awal dilakukan dengan 

menemubual doktor yang mengetahui tentang diabetes dengan lebih mendalam. Selain itu, 

terdapat juga hasil penelitian daripada bahan-bahan ilmiah seperti jurnal, prosiding dan laman 

sesawang. 

Reka bentuk awal aplikasi mudah alih dihasilkan sebagai prototaip pembangunan. 

Segala antara muka aplikasi ini akan direka bentuk yang mudah difahami oleh pengguna agar 

mereka tidak mempunyai sebarang kekeliruan ketika menggunakan aplikasi ini. Dalam fasa 

pembangunan, aplikasi dibangunkan menggunakan perisian yang terpilih melibatkan 

pengekodan menggunakan Bahasa pengaturcaraan seperti Java. Implementasi aplikasi pula 

dilakukan supaya keberkesanan aplikasi ini terhadap pesakit diabetes dapat dinilai. Fasa yang 

terakhir iaitu penilaian bertujuan untuk mengenal pasti sama ada aplikasi yang dibina mencapai 

objektif atau sebaliknya. 

 

JADUAL PELAKSANAAN 

 

Jadual 1.1 Jadual pelaksanaan aplikasi mudah alih sistem kawalan pesakit diabetes: 

MyDiabetes 

Keputusan dan Perbincangan 

Jadual 2.5 Perbandingan berkaitan aplikasi sistem kawalan pesakit diabetes yang sedia ada. 

            Aplikasi 

 

Ciri-ciri              

mySugr (2012) Diabetes:M (2013) Diabetic Diary (2017) 

Bahasa Inggeris Inggeris Inggeris 

Mesra pengguna -Kurang mesra kerana terlalu banyak 

teks tanpa antara muka yang menarik. 

 

-Boleh menggunakan alat untuk 

merekodkan paras gula darah. 

 

-Mempunyai cabaran untuk pengguna 

lakukan. 

 

-Kurang mesra kerana perlu menekan 

banyak bahagian untuk memasukkan 

data-data yang berlainan. 

 

- Boleh menggunakan alat untuk 

merekodkan paras gula darah. 

 

-Mesra kerana mempunyai antara 

muka yang menarik serta menarik 

perhatian pengguna untuk 

menggunakannya. 

 

 

Platform Android dan iOS Android dan iOS Android 

Peranti 

tambahan 

-Accu-check® 

-Apple Health (iOS) 

-Google Fit (Android) 

- GlucoCheck GOLD oleh Aktivmed -Tiada Cop

Contoh paparan 

Berdasarkan perbandingan berkaitan aplikasi sistem kawalan pesakit diabetes yang sedia ada, terdapat beberapa jurang penyelidikan yang dapat 

diperolehi antaranya ialah di dalam aplikasi mySugr (2012), terdapat kelemahan di dalam aplikasi tersebut iaitu antara mukanya tidak menarik dan 

mempunyai banyak tulisan. Ini dapat mengurangkan daya tarikan terhadap pesakit yang berusia muda. 

 Selain itu, kelemahan aplikasi Diabetes:M (2013) ialah pengguna perlu menekan banyak bahagian untuk memasukkan data satu persatu. 

Ini menyebabkan para pengguna perlu menggunakan lebih tenaga untuk memasukkan data justeru menimbulkan perasaan malas kepada pengguna 

untuk memasukkan data yang diperlukan. 

 

 Akhir sekali, aplikasi Diabetic Diary (2017) tidak mempunyai peralatan Bluetooth seperti Accu-check® untuk mySugr dan GlucoCheck 

GOLD untuk Diabetic:M yang memudahkan pengguna untuk memasukkan rekod tentang paras gula darah secara automatik. Disebabkan tiada 

fungsi ini di dalam aplikasi Diabetic Diary, ia membuatkan aplikasi ini ketinggalan zaman walaupun dicipta baharu sahaja lagi. 

Pembangunan Modul Log Masuk 

Rajah 1 merupakan antara muka log masuk bagi pengguna aplikasi MyDiabetes. Pengguna 

perlu menggunakan emel dan kata laluan untuk log masuk ke dalam aplikasi. 

 

Rajah 1 Antara Muka Log Masuk 

 

Antara muka ini mempunyai beberapa elemen termasuk borang log masuk yang 

memerlukan 'emel' dan 'kata laluan' pengguna, dan butang “Log Masuk”. Terdapat juga 

perkataan ‘Daftar’ jika pengguna tidak mempunyai akaun. 

Secara keseluruhan, modul log masuk ini merupakan satu komponen penting dalam 

setiap aplikasi yang memerlukan pengguna untuk log masuk sebelum dapat mengakses fungsi-

fungsi tertentu dalam sistem. 

Pembangunan Modul Pendaftaran 

Rajah 2 merupakan antara muka daftar akaun bagi pengguna aplikasi yang tidak mempunyai 

akaun MyDiabetes. Pengguna perlu isikan emel dan kata laluan untuk mendaftar akaun. 

 

Rajah 2 Antara Muka Pendaftaran 

         Secara keseluruhan, modul pendaftaran ini membolehkan pengguna untuk 

membuat akaun baharu dengan memasukkan emel serta kata laluan baharu. Proses 

seterusnya ialah menekan butang “Daftar” untuk mendapatkan akses ke aplikasi ini. 

 

Pembangunan Modul Halaman Muka Depan 

Modul ini bertujuan untuk membolehkan pengguna menggunakan ciri-ciri yang tersedia di 

dalam aplikasi ini dan terdapat 4 butang yang boleh ditekan iaitu Log Buku Paras Gula Darah, 

Informasi Diabetes, Kalkulator BMI dan Cabaran. 

Rajah 3 Antara Muka Halaman Muka Depan 

 

Secara keseluruhan, modul halaman muka depan ini membolehkan pengguna 

menggunakan ciri-ciri yang tersedia di dalam aplikasi ini dalam membantu mereka memantau 

dan mengawal keadaan diabetes mereka.  

Pembangunan Modul Buku Log Paras Gula Darah 

Modul ini bertujuan untuk memberi pengguna memasukkan data tentang paras gula 

darah mereka serta sebagai rujukan pada masa hadapan.  

 

Rajah 4 Antara Muka Log Buku Paras Gula Darah Cop

Rajah 5 Antara Muka Log Buku Paras Gula Darah 

         Secara keseluruhan, data gula darah yang dimasukkan oleh pengguna akan 

disimpan ke dalam aplikasi dan boleh dilihat semula pada masa yang diinginkan bila-

bila sahaja. 

Pembangunan Modul Informasi Diabetes 

Modul pengurusan ini adalah untuk mereka yang ingin mengetahui informasi lebih teliti 

berkaitan diabetes.  

 

Rajah 6 Antara Muka Informasi Diabetes Cop

Rajah 7 Antara Muka Informasi Diabetes 

Pembangunan Modul Kalkulator BMI 

Modul kalkulator BMI berfungsi untuk mengira indeks BMI pengguna dengan lebih mudah 

tanpa perlu mengira sendiri. 

 

Rajah 8 Antara Muka Kalkulator BMI 

Rajah 9 Antara Muka Kalkulator BMI 

 

 Secara keseluruhan, pengguna perlu memasukkan berat badan serta 

ketinggian mereka untuk melakukan pengiraan indeks BMI mereka dan teks 

dibawah akan memberi info tentang kategori BMI. 

Pembangunan Modul Cabaran 

Modul cabaran ini bertujuan untuk memaparkan cabaran yang boleh dilakukan oleh pengguna 

dalam menjaga kesihatan mereka.  

  

Rajah 10 Antara Muka Cabaran 

Rajah 11 Antara Muka Cabaran 

Kesimpulan 

Secara keseluruhannya, usulan projek aplikasi mudah alih sistem kawalan pesakit diabetes: 

MyDiabetes berjalan dengan lancar. Pernyataan masalah, objektif dan metodologi kajian 

dikenalpasti serta kajian kesusasteraan dijalankan dengan baik. Beberapa aplikasi berkait 

dengan pembangunan aplikasi MyDiabetes dibandingkan fungsi sebagai rujukan untuk 

penambahbaikan. Keperluan pengguna serta aplikasi dikenalpasti dan model aplikasi 

diterangkan dengan jelas. Di samping itu, senibina aplikasi MyDiabetes dirangka dengan baik 

bagi memastikan aplikasi dapat dibangunkan dengan lancar. Beberapa halangan telah terjadi 

dalam membangunkan aplikasi seperti masalah dalam mengenalpasti modul serta reka bentuk 

senibina yang sesuai dengan aplikasi. Masalah dalam mengenalpasti prototaip untuk mencipta 

antara muka aplikasi juga dihadapi semasa perancangan membangunkan aplikasi ini. Namun 

begitu, semua masalah berikut dapat diatasi dengan melakukan kajian di laman sesawang 

internet serta panduan daripada penyelia. Seterusnya, perancangan aplikasi MyDiabetes adalah 

untuk menambahbaik modul-modul sedia ada serta melakukan beberapa pembaharuan fungsi 

aplikasi bagi memenuhi objektif kajian ini. Kesimpulannya, aplikasi MyDiabetes merupakan 

sebuah aplikasi yang diperlukan oleh pesakit-pesakit diabetes kerana aplikasi ini menawarkan 

ciri-ciri yang diperlukan untuk mengawal dan memantau keadaan diabetes yang dihidapi. 

